
                                               
Oan de leden fan de Fryske Krite “Meiinoar Ien” fan Hurderwyk e.o. 

 

Yn maaie hawwe jimme al in kreas programma-oersicht fan it kommende winterskoft (2023-

2024) yn ‘e bus krigen. Om’t der dit winterskoft net wer in kriteblêd útkomt, stjoere wy jim 

nochris in Struibrief. 

It programma sette wy dit winterskoft útein mei de Jubileumfiering fan 100 jier Frysk Boun om 

Utens. Sneon 16 septimber binne alle Friezen om Utens, dy’t lid fan in krite binne (en der 

binne noch 12 kriten yn Nederlân mei sa’n 1200 leden) wolkom yn it sealesintrum SIO yn Swol, 

Thorbeckelaan 2, 8014 AZ Zwolle.  

Der hawwe 32 leden fan ús krite tasein, dat sy graach nei Swol komme.  

 

Sneon 18 novimber (!) - earder wie 4 novimber oanjûn, mar dat rekke yn ‘e ties mei it 

Jubileumkonsert fan 100 jier Harderwiker Mannekoar, wêr’t guon fan ús kriteleden ek lid fan 

binne. Dan wolle wy no dus ús Ledegearkomste hâlde op 18 novimber – wy komme dan gear 

yn de Reinbôgetsjerke yn Drielanden, Hurderwyk. De ynrin is fanôf 14.30 oere. 

Ledegearkomste is fan 15.30 oant 16.00 oere. Yn dizze Ledegearkomste nimme wy definityf it 

beslút om de krite “Meiinoar Ien” op te heffen, mar as der leden binne, dy’t dochs noch in sit 

yn it bestjoer nimme wolle, dan wol it bestjoer dat graach in 14 dagen foarôfgeande oan dizze 

Ledegearkomste heare (e-maile nei savanderbeek@gmail.com) Dan kin it dus wêze, dat wy 

noch in bestjoers-ferkiezing hâlde…….. 

Fan 16.00 oant 17.00 oere trede Mick en Sugar op. Sy binne muzikanten fan it wolbekende 

ACTA-teater, dy’t wy noch kenne fan ferline jier mei in prachtich optreden fan dit Selskip dy’t 

it libben fan Klaes Westra op ‘e planken brochten.  

• Om 17.00 oere is der tiid foar in hapke en in drankje en spylje wy in ronde Frysk Byld 

Bingo. 

• Om 18.00 oere ite wy meiinoar en dêrnei noch in ronde Frysk Byld Bingo. 

• Om 19.30 oere gean wy wer op hûs oan. 

 

Sneontemiddei 27 jannewaris 2024 komt it toanielselskip PRO REGE fan Holwert wer.  Sy ha 

in nij blijspul: “In húske oan see” en ik kin al wol ferklappe, dat de bûsen der út geane….. 

Ynrin: 14.30 oere. 

Dan wer op ús fertroude stek: de Kiekmure yn Hurderwyk 

Struibrief 

mailto:savanderbeek@gmail.com


Sneontemiddei 9 maart 2024 sil, sa’t no liket, echt de ôfsluter wurde. 

It is 45 jier lyn, dat Friezen om Utens yn dizze omkriten “Meiinoar Ien” yn ’t libben rôpen. Hjoed 

lizze wy dan it stokje der by del……. 

Griet Wiersma en Piter Wilkens wolle dizze middei muzikaal feestlik mei ús ôfslute. 

Ynrin: 14.30 oere. 

Ek wer yn de Kiekmure te Hurderwyk. 

  

 

Augustus 2023 

Út namme fan it bestjoer, Siska en Kees van der Beek 

 

Fjirtjin dagen foarôfgeande oan de krite-aktiviteit krije jimme wer in Struibrief yn ‘e bus 

mei ynfo oer it dan kommende  programma. 

De ponghâlder wol it ledejild foar dit lêste krite-winterskoft 2023-2024 graach  foar de 

jierwiksel 2023-2024 ynbarre. Dan kin hy foar ús lêste krite-aktiviteit yn maart 2024 moai de 

jiersifers bekendmeitsje en witte wy oan de ein wat der mooglik noch oersjit. Dan kinne wy ek 

meiinoar beslute wat wy dan dêrmei dogge…. 

It ledejild (€ 15,00 p.p.) kin, sa as bekend, oermakke wurde op bankrekkennûmer  

 

NL21ABNA0608552186 

op namme fan Frysk Krite “Meiinoar Ien” Hurderwyk e.o. 

Mar foarôfgeand oan de Ledegearkomste fan 18 novimber kinne jimme dat ek sa op ’t hantsje 

by de ponghâlder ynleverje – de ledekaarten lizze dan yn elts gefal klear foar jimme. 


